
   Шутлать куккук, шутлать,

Пурнан çулсен вĕçне.

Юлать, хыçа юлать:

Çул, уйăх, кун, эрне...



Иртет кун-çул, иртет,

Ир-каç та кăнтăрла.

Чунпа эс уй-хирте,

Ун сывлăшпе сывлан.



Çунса сӳнен çулсем.

Кашнийĕ — çухату...

Пурнас пулсан çĕнрен:

Тухатмăш — юрату...



Çĕклет вăл, ӳкерет.

Райра эс, тамăкра.

Кайран çеç ăс кĕрет.

Чăнах та чăваша...



Шутлать куккук, шутлать,

Иртен çулсен вĕçне.

Савни куççуль тăкать,

Чарас пек ун шутне...

  